
꧋ꦏꦗꦮꦶꦥꦸꦤꦶꦏꦱꦩ꧀ꦪꦤ꧀ꦲꦩꦏ꧀ꦠꦲꦼꦩꦱ꧀ꦱꦕꦼꦏꦥꦶꦥꦸꦤ꧀ꦏꦁꦒꦼꦠꦸꦩ꧀ꦧꦱ꧀ꦧꦫꦁꦧꦫꦁꦲꦶꦁꦏꦁꦏꦼꦔꦶꦁꦏꦁꦒꦼꦲꦚ꧀ꦗꦸꦒꦿꦸꦒꦏꦼꦤ꧀ꦥꦉꦢꦺꦤ꧀꧈ꦱꦂꦠꦏꦁꦒꦼꦲꦔꦼꦥꦲꦶꦠꦶꦪꦁꦠꦶꦪꦁꦲꦶꦁꦏꦁꦱꦒꦼꦢ꧀ꦱꦲꦱꦼꦠꦾ꧈ꦲꦶꦁꦏꦁꦱꦒꦼꦢ꧀ꦩꦶꦒꦸꦤꦏꦏꦼꦤ꧀ꦧꦫꦁꦧꦫꦁꦮꦻꦴ꧉ꦟꦔꦶꦁꦏꦼꦢꦃꦱꦩ꧀ꦥꦼꦪꦤ꧀ꦲꦺꦔꦼꦠ꧀ꦲꦺꦔꦼꦠ꧀꧈ꦱꦩ꧀ꦥꦸꦤ꧀ꦔꦤ꧀ꦠꦺꦴꦱ꧀ꦭꦁꦏꦸꦁꦱꦏꦶꦁꦠꦶꦪꦁꦠꦶꦒꦲꦸꦠꦮꦶꦱꦏꦮꦤ꧀꧉ꦄꦮꦶꦠ꧀ꦩꦤꦮꦶꦭꦁꦏꦸꦁꦱꦏꦶꦁꦱꦩꦤ꧀ꦠꦼꦤ꧀꧈ꦭꦩ꧀ꦥꦲꦶꦥꦸꦤ꧀ꦲꦔ꧀ꦭꦁꦏꦸꦔꦶꦱꦒꦤ꧀ꦠꦼꦤ꧀ꦮꦼꦝꦶꦧꦺꦴꦠꦼꦤ꧀ꦧꦝꦼꦱꦒꦼꦢ꧀ꦏꦭꦩ꧀ꦥꦲꦤ꧀ꦏꦭꦪꦤ꧀ꦒꦩ꧀ꦥꦶꦭ꧀꧉ꦩꦁꦏꦺꦴꦤꦺꦴꦠꦼꦫꦔꦼꦥꦿꦏꦫꦲꦶꦏꦸ꧈ꦠꦸꦮꦤ꧀  Higgs꧈ꦲꦥꦱꦫꦶꦫꦩꦸꦏꦂꦱꦩꦶꦭꦸꦔꦢꦤꦶꦥꦿꦏꦫꦲꦶꦏꦶ꧉ꦩꦤꦮꦫꦶꦫꦩꦸꦲꦺꦴꦫꦏꦂꦱ꧈ꦲꦏꦸꦲꦉꦥ꧀ꦲꦔꦽꦩ꧀ꦧꦸꦒꦶꦮꦺꦴꦁꦭꦶꦪ꧈ꦩꦸꦭꦤꦼꦲꦺꦁꦒꦭ꧀ꦔꦤ꧀ꦢꦶꦏꦴ꧇ꦏꦂꦱꦲꦸꦠꦮꦲꦺꦴꦫ꧈ꦲꦮꦶꦠ꧀ꦲꦏꦸꦲꦉꦥ꧀ꦠꦸꦩꦸꦭꦶꦧꦭꦶꦩꦫꦁ Mur ꦱꦸꦥꦪꦧꦶꦱꦴꦠꦼꦏꦤ꧀ꦏꦤꦱꦢꦸꦫꦸꦔꦼꦩꦁꦱꦲꦸꦢꦤ꧀꧉

꧋ꦠꦸꦮꦤ꧀ꦥꦿꦺꦴꦥꦼꦱꦺꦴꦂꦥꦶꦠꦏꦺꦤ꧀꧇ꦄꦥꦲꦼꦩꦱ꧀ꦏꦁꦏꦺꦴꦏ꧀ꦝꦮꦸꦲꦏꦼꦩꦻꦴꦏꦺꦴꦏ꧀ꦒꦮ꧈ꦝꦺꦴꦏ꧀ꦠꦼꦂ꧉

꧋ꦏꦸꦭꦤꦸꦤ꧀ꦠꦼꦤ꧀ꦔꦼꦢꦭꦏꦼꦤ꧀ꦲꦼꦩꦱ꧀ꦱꦏꦩ꧀ꦥꦶꦭ꧀ꦱꦏꦶꦁꦱꦊꦧꦼꦠꦶꦁꦏꦤ꧀ꦛꦺꦴꦁꦫꦱꦸꦏꦤ꧀꧈ꦭꦗꦼꦁꦏꦸꦭꦱꦺꦭꦺꦃꦲꦶꦁꦩꦼꦗ꧉ꦠꦸꦮꦤ꧀ Higgs ꦤꦸꦤ꧀ꦠꦼꦤ꧀ꦩꦫꦶꦏ꧀ꦱꦲꦶꦱꦶꦤꦶꦥꦸꦤ꧀ꦏꦩ꧀ꦭꦏꦁꦱꦏꦶꦁꦮꦕꦸꦕꦭꦤꦶꦏ꧈ꦱꦠꦼꦩꦃꦮꦶꦕꦤ꧀ꦠꦼꦤ꧀ꦩꦏꦠꦼꦤ꧀꧇ꦑꦁꦏꦪꦲꦭꦶꦲꦭꦶꦲꦶꦏꦶ꧈ꦝꦸꦮꦶꦠ꧀꧈ꦤꦔꦶꦁꦲꦺꦴꦫꦢꦶꦠꦩ꧀ꦠꦺꦴꦏꦏꦼꦝꦸꦮꦶꦠ꧀ꦗꦩꦤ꧀ꦲꦥ꧉ꦯꦏꦥꦤ꧀ꦢꦸꦒꦏꦸꦲꦼꦩꦱꦼꦢꦶꦮꦺꦴꦮꦺꦴꦫꦶꦱꦭꦏꦱꦛꦶꦛꦶꦏ꧀꧈ꦭꦃ꧈ꦲꦶꦏꦶꦲꦤꦱꦶꦁꦫꦸꦱꦏ꧀ꦩꦂꦒꦠꦸꦮꦤꦼ꧉ꦯꦠꦼꦩꦼꦤꦼꦏꦼꦤꦏꦠꦩ꧀ꦠꦺꦴꦏꦏꦼꦪꦺꦤ꧀ꦝꦸꦮꦶꦠ꧀ꦲꦶꦏꦶꦮꦶꦱ꧀ꦠꦸꦮꦧꦔꦼꦠ꧀꧉ꦯꦱꦩ꧀ꦥꦸꦤꦶꦥꦸꦤ꧀ꦮꦶꦕꦤ꧀ꦠꦼꦤ꧀ꦩꦏꦠꦼꦤ꧀ꦡꦸꦮꦤ꧀ Higgs ꦩꦤ꧀ꦝꦼꦠ꧀ꦱꦼꦱꦸꦥꦼꦏꦫꦗꦤ꧀ꦮꦻꦴꦱꦏꦶꦁꦏꦤ꧀ꦛꦺꦴꦔꦤꦶꦁꦫꦺꦩ꧀ꦥꦶꦤꦶꦥꦸꦤ꧀꧈ꦭꦗꦼꦁꦢꦶꦥꦸꦤ꧀ꦠꦶꦔꦭꦶꦩꦭꦶꦃꦏꦭꦶꦲꦤ꧀ꦱꦸꦂꦪꦏꦤ꧀ꦛꦤꦶꦥꦸꦤ꧀꧉



꧋ꦠꦸꦮꦤ꧀ꦥꦿꦺꦴꦥꦼꦱꦺꦴꦂ꧇ꦩꦫ꧈ꦠꦩ꧀ꦥꦤꦤ꧇ꦲꦭꦶꦲꦭꦶꦏꦁꦩꦸꦁꦢꦶꦱꦶꦭꦶꦲꦏꦼꦲꦶꦏꦶ꧉ꦑꦶꦫꦏꦸꦥꦚ꧀ꦕꦺꦤ꧀ꦲꦭꦶꦲꦭꦶꦲꦶꦏꦸꦠꦸꦭꦺꦤ꧀꧉ꦨꦼꦤꦼꦂꦝꦺꦏ꧀ꦧꦶꦪꦺꦤ꧀ꦏꦼꦉꦥ꧀ꦏꦭꦶꦫꦸꦲꦁꦒꦺꦴꦤ꧀ꦏꦸꦤꦁꦒꦸꦃꦱꦮꦶꦗꦶꦮꦶꦗꦶꦤꦶꦁꦧꦫꦁꦏꦸꦤ꧈ꦲꦶꦁꦧꦧ꧀ꦠꦸꦭꦺꦤ꧀ꦭꦤ꧀ꦲꦺꦴꦫꦤꦼ꧈ꦤꦔꦶꦁꦱꦻꦏꦶꦮꦶꦱ꧀ꦲꦫꦁꦲꦫꦁꦧꦔꦼꦠ꧀ꦏꦭꦶꦫꦸ꧉ꦠꦸ
ꦩꦿꦥꦼꦲꦏꦸꦲꦭꦶꦲꦭꦶꦲꦶꦏꦸꦲꦺꦴꦫꦩꦶꦒꦸꦤꦤꦶ꧉ꦦꦒꦮꦼꦪꦤ꧀ꦏꦁꦏꦺꦴꦕꦫꦶꦠꦏꦏꦼꦲꦶꦏꦸꦲꦩ꧀ꦧꦼꦧꦪꦤꦶ꧉ꦯꦻꦴꦥꦩꦏꦁꦲꦔꦗꦏ꧀ꦲꦔꦢꦤꦶꦥꦒꦮꦼꦪꦤ꧀ꦲꦶꦏꦸꦢꦸꦢꦸꦱꦫꦶꦫꦩꦸ꧈ꦲꦏꦸꦮꦶꦱ꧀ꦩꦼꦱ꧀ꦛꦶꦲꦩꦁꦱꦸꦭꦶ꧇ꦨꦭꦶꦪꦝꦼꦮꦼꦧꦲꦼꦩꦼꦚꦁꦲꦶꦁ Mur꧉ꦤꦔꦶꦁꦲꦶꦁꦱꦫꦺꦃꦤꦼꦱꦫꦶꦫꦩꦸꦮꦶꦱ꧀ꦤꦠꦼꦩꦶꦠꦸꦭꦸꦔꦶꦲꦏꦸꦱꦏꦧꦧꦪꦥꦠꦶ꧈ꦪꦻꦏꦸꦩꦫꦱꦏꦼꦲꦁꦒꦺꦴꦤ꧀ꦏꦸꦭꦫꦠꦶꦥꦸꦱ꧀꧈ꦩꦸꦭꦤꦼꦲꦏꦸꦲꦶꦪꦒꦼꦊꦩ꧀ꦩꦶꦭꦸꦔꦢꦤꦶꦥꦒꦮꦼꦪꦤ꧀ꦲꦶꦏꦸ꧉ꦑꦗꦧꦲꦶꦏꦸꦲꦶꦁꦱꦻꦏꦶꦲꦏꦸꦭꦒꦶꦤꦼꦩꦺꦴꦤꦶꦥꦿꦏꦫꦮꦂꦤꦮꦂꦤꦏꦁꦲꦺꦴꦫꦚꦼꦤꦼꦔꦏꦼꦩꦫꦁꦲꦠꦶꦏꦸ꧉ꦯꦫꦶꦫꦩꦸꦮꦶꦱ꧀ꦩꦼꦱ꧀ꦛꦶꦧꦲꦼꦲꦺꦴꦫꦏꦿꦸꦔꦸꦮꦂꦠꦲꦶꦏꦸ꧈ꦲꦮꦶꦠ꧀ꦏꦧꦼꦤꦼꦫꦤ꧀ꦲꦤꦲꦶꦁꦄꦥꦿꦶꦏꦃꦠꦼꦔꦃ꧉ꦭꦃ꧈ꦏꦥꦿꦶꦪꦼꦏꦂꦱꦩꦸ ꦠꦸꦮꦤ꧀ Orme ꦩꦸꦁꦒꦸꦃꦲꦶꦁꦥꦿꦏꦫꦏꦁꦢꦶꦉꦩ꧀ꦧꦸꦒ꧀ꦲꦶꦏꦶ꧉

꧋ꦠꦸꦮꦤ꧀ Orme ꧇ꦎ꧈ ꦠꦸꦮꦤ꧀ Higgs꧈ꦩꦤꦮꦱꦫꦶꦫꦩꦸꦏꦂꦱꦩꦶꦭꦸꦔꦢꦤꦶꦥꦒꦮꦼꦪꦤ꧀ꦲꦶꦏꦸ꧈ꦲꦏꦸꦲꦶꦪꦒꦼꦊꦩ꧀꧈ꦲꦶꦁꦮꦼꦏ꧀ꦠꦸꦲꦶꦏꦶ꧈ꦭꦸꦔꦴꦩꦼꦚꦁꦔꦼꦤ꧀ꦢꦶꦧꦲꦼ꧈ꦠꦸꦩꦿꦥꦶꦁꦲꦮꦏ꧀ꦏꦸꦲꦺꦴꦫꦲꦤꦧꦼꦢꦤꦼ꧉

II.

꧋ꦉꦩ꧀ꦧꦒꦶꦥꦸꦤ꧀ꦯꦼꦂꦱꦤ꧀ Quick

꧋ꦲꦶꦁꦮꦼꦏ꧀ꦢꦭ꧀ꦥꦸꦤꦶꦏꦏꦩꦶꦉꦔꦤ꧀ꦱ꧀ꦮꦫꦒꦸꦩꦸꦫꦸꦃ꧈ꦲꦶꦁꦒꦶꦃꦥꦸꦤꦶꦏꦱ꧀ꦮꦫꦤꦶꦁꦏꦺꦴꦫꦶꦗꦮꦶꦏꦠꦸꦠꦸꦥ꧀ꦱꦺꦴꦫ꧈ꦱꦂꦠꦏꦉꦠꦭꦸꦩꦩ꧀ꦥꦃꦫꦶꦏꦠ꧀ꦱꦔꦼꦠ꧀꧈ꦠꦸꦮꦶꦤ꧀ꦠꦼꦔꦫꦤꦶꦁꦥꦸꦭꦶꦱꦶꦏꦻꦴꦔꦼꦭꦏꦼꦤ꧀꧈ꦥꦸꦤꦥꦢꦼꦤꦼꦱꦸꦮꦫꦤꦶꦁꦠꦶꦪꦁꦭꦸꦩꦩ꧀ꦥꦃꦱꦺꦴꦫꦤꦸꦗꦸꦝꦠꦼꦁꦥꦁꦒꦼꦤꦤ꧀ꦔꦿꦶꦏꦸ꧉ꦯꦱꦩ꧀ꦥꦸꦤꦶꦥꦸꦤ꧀ꦭꦗꦼꦁꦏꦩꦶꦉꦔꦤ꧀ꦱꦧꦮꦤꦶꦁꦠꦶꦪꦁꦩꦏꦠꦼꦤ꧀꧇ꦲꦮꦶꦠ꧀ꦲꦶꦁꦏꦁꦲꦱ꧀ꦩꦱꦿꦶꦤꦉꦤ꧀ꦢꦿ꧉ꦯ꧀ꦮꦫꦲꦶꦁꦏꦁꦩꦏꦠꦼꦤ꧀ꦮꦻꦴꦮꦶꦤꦁꦱꦸꦭꦤ꧀꧇ꦆꦪ꧈ꦭꦤ꧀ꦲꦮꦶꦠ꧀ꦱꦏꦲꦱ꧀ꦩꦢꦊꦩ꧀ꦱꦿꦶꦤꦉꦤ꧀ꦢꦿꦥꦸꦠꦿꦶ꧈ꦲꦸꦠꦮꦩꦤꦺꦃꦲꦮꦶꦠ꧀ꦱꦏꦲꦱ꧀ꦩꦤꦼꦱꦤ꧀ꦠꦤꦢꦊꦩ꧀ꦭꦶꦪꦤꦼ꧉ꦭꦤ꧀ꦪꦺꦤ꧀ꦏꦺꦴꦮꦼꦩꦼꦭꦶꦏ꧀ꦲꦶꦏꦶ꧈ꦪꦲꦼꦚꦗꦸꦥꦸꦏꦼꦤ꧀꧈ꦠ꧉ꦎꦫꦸꦥꦩꦸ꧈ꦥꦸꦭꦶꦱꦶꦒꦺꦴꦧ꧀ꦭꦺꦴꦒ꧀꧈ꦝꦱꦂꦲꦺꦭꦺꦏ꧀ꦛꦶꦏ꧀ꦮꦼꦠꦼꦁꦩꦸꦧꦺꦏꦺꦭ꧀꧉
꧋ꦱꦱꦩ꧀ꦥꦸꦤꦶꦥꦸꦤ꧀ꦭꦗꦼꦁꦫꦩꦼꦧꦺꦴꦠꦼꦤ꧀ꦏꦤ꧀ꦠꦼꦤ꧀ꦏꦤ꧀ꦠꦤꦤ꧀꧈ꦏꦢꦺꦴꦱ꧀ꦢꦼꦤꦼꦕꦩ꧀ꦥꦸꦫꦶꦁꦠꦶꦪꦁꦏꦭꦶꦲꦤ꧀ꦲꦧꦿꦒ꧀ꦲꦧꦿꦒ꧀ꦲꦶꦁꦏꦁꦱꦩꦶꦏꦼꦒ꧀ꦭꦸꦤ꧀ꦝꦸꦁꦱꦏꦶꦁꦲꦸꦤ꧀ꦝꦏ꧀ꦲꦸꦤ꧀ꦝꦏꦤ꧀꧉ꦑꦭꦥꦸꦤꦶꦏꦏꦼꦩꦶꦉꦔꦤ꧀ꦱ꧀ꦮꦫꦤꦶꦥꦸꦤ꧀ꦠꦶꦪꦁꦤꦼꦥ꧀ꦱꦸꦠꦸꦮꦶꦤ꧀ꦠꦶꦪꦁꦏꦩꦶꦒꦶꦭꦤꦼꦤ꧀꧉

